
sþ. 478. Tillaga til þingsályktunar [149. mál]
um aðstoð til eflingar atvinnulífinu í Flatey á Breiðafirði.

Flm.: Hannibal Valdimarsson.

Alþingi ályktar að fela ríkisstjórninni að gera nú þegar nauðsynlegar ráðstaf-
anir til þess:

1. að Hraðfrystihús Flatey jar h/f geti greitt áfallnar vinnuskuldir og hafið rekstur;
2. að útgerðarfélag á staðnum, Sigurfari h/f, geti þegar hafið útgerð;
3. að Flateyingum verði kleift að fá tvo fiskibáta af heppilegri stærð leigða eða

keypta, til þess að hið nýreista hraðfrystihús í Flatey geti fengið nægilegt hrá-
efni til vinnslu og megi verða þess megnugt að eyða því sára atvinnuleysi, sem
nú herjar kauptúnið.

Greinargerð.

Með tillögu þessari er farið fram á, að ríkisstjórninni verði falið að bæta hið
bráðasta úr neyðarástandi, sem skapazt hefur í Flatey á Breiðafirði á s. I. hausti
sökum stöðvunar atvinnutækjauna þar á staðnum.

Virðist vera auðsætt, að ríkið verður að veita bjargráðalán. sem nægi til þess,
að hraðfrystihúsið geti greitt áfallnar vinnuskuldir og byrjað rekstur, og enn fremur
hlutast til um, að staðsettir séu a. m. Ic tveir vélbátar í Flatey í viðbót við þann, sem
fyrir er, svo að hraðfrystihúsið fái nóg að starfa og viðunandi rekstrargrundvöll.

Það er hjálp til sjálfsbjargar, sem hér er beðið um, og þó ekki fyrr, en í fullar
nauðir hefur rekið.

Alþýðusamband Íslands hefur sent Alþingi og ríkisstjórn ýtarleg gögn um at-
vinnuástandið í Flatey og beðið um aðstoð ríkisvaldsins til viðréttingar atvinnulífi
Flateyinga. Sést af þeim gögnum, að heimamenn hafa lagt hart að sér og færzt mikið
í fang á undanförnum árum til þess að reyna að koma atvinnuvegum sínum í fram-
tíðarhorf. Hefur mikið áunnizt, en herzlutakið er eftir. Og nú eru allar leiðir lok-
aðar, nema aðstoð ríkisins komi til.

Í nóvembermánuði s. I. höfðu 77 manns í Flatey aðeins 7570 krónur og 74 aura
í atvinnutekjur til samans, eða einar 98.32 kr. á mann um mánuðinn. En í desember
var hlutur vinnandi fólks í Flatey þó orðinn enn þá rýrari, því að þá höfðu 66 manns
sér til framfæris um mánuðinn einar 1737.98 kr., eða 26.33 kr. á mann að meðaltali.

Hér er vissulega slík vá fyrir dyrum, að hjálp verður að berast þegar í stað, ef
ekki á illa að fara.

Hraðfrystihús hefur verið reist, hryggja byggð og félag myndað af almenningi
til að kaupa allstóran fiskibát. En sökum óviðráðanlegra erfiðleika á undanförnum
árum eru nú öll þessi tæki ónotuð og komin í alger fjárhagsleg þrot, með þeim af-
leiðingum, sem að framall er lýst.

Bréf Verkalýðsfélags Flatey jar til Alþýðusambands íslands og atvinnuskýrslur
sama félags fyrir tvo seinustu mánuði ársins 1950 fylgja hér með sem fylgiskjöl.



Fylgiskjal I.

VERKALÝÐSFf~LAG FLATEYJAR, FLATEY

Alþýðusamband íslands, Reykjavík.

Við þökkum bréf yðar, dags. 11. des. 1950, þar sem þér óskið upplýsinga um al-
vinnuástandið hér á félagssvæðinu, og hvað við teljum, að helzt geti orðið til úrbóta
i þeim efnum.

Við viljum ekki láta dragast að svara þessu bréfi, því að hér er brýn þörf mik-
illa átaka, ef ekki á að þróast hér neyðarústand vegna atvinnuskorts.

Þetta hérað hefur ekki fylgzt með atvinnuþróun landsins á þessari öld, og þess
vegna hafa héraðsbúar, fleiri og fleiri, orðið að leita sér atvinnu utan héraðs.

Þegar svo var komið, að við landauðn lá í þessu nytjaauðga héraði, bundust
menn samtökum til úrbóta.

Árið 1946 stofnaði Flateyjarhreppur og allur almenningur hér hlutafélagið Sig-
urfara. Það félag keypti 50 tonna bát, Sigurfara BA 315, og hefur gert hann út síðan.
Vegna margvíslegra óhappa, síldarleysis öll þessi sumur, þrálátra bilana á skrúfu
bátsins og þess, að bátinn rak upp á vondum stað i fárviðri í byrjun vetrarvertíðar
1949, er rekstrartapið nú orðið svo mikið, þrátt fyrir sæmilegan arð á vetrarvertíð-
um, að mjög er tvísýnt um rekstur bátsins og tilveru félagsins.

Árið 1947 stofnaði Flateyjarhreppur, Kaupfélag Flatey jar og 50 einstaklingar
hér hlutafélagið Hraðfrystihús Flatey jar, til þess að byggja hér og reka hraðfrysti-
hús og fleira til nýtingar fiskafla. Bygging hraðfrystihúss var hafin árið 1948. Efnis-
skortur og fleira tafði framkvæmdirnar, og haustið 1949 var félagið orðið félaust.
Þá lánuðu byggingarverkamenn vinnu sína, svo að húsið mætti verða nothæft, og í
marz 1950 gat það tekið móti fiski, og er þó fjarri því, að það sé fullgert. Þá var fjár-
hag félagsins svo komið, að það fékk hvorki lán til þess að ljúka allra nauðsyn-
legustu byggingarframkvæmdum né til rekstrar, svo að h.f. Sigurfari hefur orðið að
annast rekstur hússins til þessa, en engar líkur eru til, að hann geti haldið því áfram.

Árin 1947 og 1948 lét Flateyjarhreppur byggja hér hafskipabryggju. Minnsta
dýpi við bryggjuhausinn er tæpir 6 III um stórstraumsfjöru. Mikil hafnarbót er að
bryggjunni, en þó þarf að stækka hana nokkuð, til þess að 2000 til aooo tonna skip
verða fús að leggjast að henni. Þá vantar hér og bátabryggju og smávegis uppfyll-
ingar og vegabætur.

Þessar framkvæmdir veittu talsverða atvinnu, enda hafa þær kostað héraðsbúa
mikið.

Framlag hreppsins til hafnarvirkjanna er orðið kr.
Hlutafé Hraðfrystihúss Flatey jar h/f .
Hlutafé Sigurfara h/f .
Önnur lán og framlög einstaklinga til þessara fyrirtækja,
ábyrgðir ekki meðtaldar .

soo 000.00
525000.00
85000.00

300000.00

Alls kr. 1210 000.00

Þetta er mikið fé fyrir fámennt og fátækt hérað, enda mun það að mestu leyti
vera lánsfé. Menn hafa líka lagt hart að sér með framlögin, ef takast mætti að forða
héraðinu frá algerðu hruni. Verði nú þessi tvö hlutafélög gjaldþrota, verður hrunið
enn örara og algerara en ella hefði orðið, og er þá illa farið, ef þetta gagnauðga hérað
fer í eyði vegna skorts nauðsynlegustu atvinnutækja.

Það, sem hér þarf að gera til bjargar atvinnunni og þar með til bjargar hérað-
inu, er þetta:

1. Það þarf að tryggja Hraðfrystihúsi Flatey jar h/f lán, svo að það geti greitt áfalln-
ar vinnuskuldir, lokið við frystihúsbygginguna og starfrækt hraðfrystihúsið.

2. Tryggja áframhaldandi rekstur m/b Sigurfara hér í Flatey.
3. Útvega hingað tvo báta til viðbótar, 25--35 tonna, svo að hraðfrystihúsið fái nóg

að starfa.
Verði þessum þrem atriðum framgengt, eru miklar líkur til þess, að hér verði vel

lífvænlegt og að héraðsbúar verði þess megnugir innan skamms að auka sjálfir at-
vinnutæki sín, fjölga bátum, koma upp lýsisbræðslu og beinamyllu, auka hafnar-
virkin, rækta eyna, koma upp rafveitu og margt fleira.

Verði hlutafélögin Sigurfari h/f og Hraðfrystihús Flatey jar h/f gjaldþrota, tapa
verkamenn og sjómenn hér um 200000 kr. i ógreiddum vinnulaunum og um 80000
kr. í töpuðu hlutafé, því að allir eru hluthafar annars hvors félagsins og flestir beggja.

Tap tvö hundruð og áttatíu þús. króna er mikið tjón fyrir okkar fámenna hóp.
ÞÓ er hitt enn ískyggilegra, að við sjáum enga möguleika til þess að koma hér upp
nokkurri atvinnu í náinni framtíð, ef þessi atvinnufyrirtæki verða að hætta störfum.

Þér sjáið af meðfylgjandi skýrslu, hvernig atvinnuástandið var hér í nóvember-
mánuði, og fer það enn versnandi.

Við væntum aðstoðar yðar í þessum málum og óskum yður góðs og starfsams árs.

Með félagskveðju.
Flatey, 21.12. 1950.

F. h. Verkalýðsfélags Flatey jar.

Jón Guðmundsson. Jón Matthíasson. Steinþór Einarsson.
Sigurjón Árnason. Friðrik Salómonsson.

Fylgiskjal II.

VERKALÝÐSFÉLAG FLATEYJAR, FLATEY

Atvinnuskýrsla fyrir nóvember 1950.
23 verkamenn og sjómenn, sem allir eru í Verkalýðsfélagi Flatey jar, hafa sent

yfirlit yfir tekjur sínar í nóvember. 14 þeirra hafa eingöngu stundað landvinnu, 2
land og sjó og 7 sjósókn eingöngu.

Samanlagðar niðurstöður þessara yfir lita eru:
Vinnustundir aUs: 2421;2 stund.
Verkalaun alls: 2970.74krónur.
Aflahlutur alls: 4600.00 krónur.
Á framfæri auk framteljenda: 54 manns.
Þannig hafa 77 manns sér til framfæris krónur 7570.74yfir mánuðinn. Það eru

krónur 98.32 á mann.
Flatey, 22.12. 1950.

F. h. Verkalýðsfélags Flatey jar.
Jón Guðmundsson.

Til Alþýðusambands íslands, Reykjavík.

Fylgiskjal III.

VERKALÝÐSFÉLAG FLATEYJAR, FLATEY

Atvinnuskýrsla fyrir desembermánuð 1950.
20 verkamenn hafa sent skýrslur um vinnu sína og tekjur Í desembermánuði.
Nokkrir menn eru þegar farnir í önnur héruð í atvinnuleit, og hafa enga skýrslu

gefið, en enginn þeirra mun hafa haft nokkra vinnu hér.
Niðurstöðutölur þessara skýrslna, samanlagðar, eru:
Vinnustundir alls: 150 stundir.
Verkalaun alls: 1737.98krónur.
Á framfæri auk framteljenda :46 manns.
Þannig hafa 66 manns sér til framfæris krónur 1737.98yfir mánuðinn. Það eru

krónur 26.33 á mann.
Flatey, 6.1. 1951.

F. h. Verkalýðsfélags Flatey jar.
Jón Guðmundsson.

Til Alþýðusambands íslands, Reykjavík.

